
ABSTRAKT
Auditimi është një formë e zhvilluar me sistem të organizuar të llogaritjes, auditimi ka të bëjë
me kontrollin e llogarive të biznesit me qëllimin për të zbuluar korrektësin e hyrjeve të
regjistruara në librat e llogaritjes, vërtetsin e transaksioneve dhe rezultatin e biznesit. Me
rritjen e shpejtë të numrit të kompanive është rritur edhe roli i këtij profesioni, objektivë e
auditimit është që nëpërmjet librit të llogarive të zbulojë nëse bilanci është pregaditur në
përputhje me formën e përshkruar dhe nëse është duke treguar pozitën e saktë financiare të
qështjes (problemit) në datën në të cilën është pregaditur, objektiva e dytë është të shohë
nëse fitmi dhe humbja është pregaditur në përputhje me veprimet e kompanisë, si rrjedhim
objektivë primare e auditmit është gjithnjë vendosja e shkallës së siguris së raporteve
financiare.
Auditimi i kompanive të mëdha në Kosovë është i nevojshëm për një treg të denjë financiar
besueshmëri për investitorët e huaj, besueshmëri të raportimit finaciar. Në Kosovë, sipas ligjit
për kontabilitet dhe financa, jo të gjitha bizneset kanë obligim që ti nënshtrohen procesit të
auditimit. Sipas këtij ligji procesit i nënshtrohen vetëm kompanit e mëdha, ndërsa ndërmarjet
e vogla dhe të mesme bëjnë vetëm raportimin financiar, ligji parasheh që shoqëritë tregtare
të auditohen vetëm nga personat ose shoqatat e licensuara.
Një sistem efektiv i auditimit është i rëndësishëm për biznesin sepse mundëson arritjen e
objektivave të ndryshme. Biznesi ka nevojë për forma të ndryshme të kontrollit të brendshëm
që ndihmojnë në vëzhgimin, parandalimin, zbulimin e transaksioneve të parregullta, matjen
e produktivitetit etj. Auditorët e brendshëm kontribojnë në sistemin e auditimit të biznesit në
mënyra të ndryshme por të rëndësishme.

1. HYRJE
Auditorët e brendshëm sigurojnë shërbime të rëndësishme për menaxhmentin e kompanisë,
proceset e biznesit kanë nevojë për forma të ndryshme të kontrollit të brendshëm për të gjetur
zgjidhje dhe dëshmuar parregullsitë që pengojnë zhvillimin e biznesit. Auditorët e brendshëm
ndihmojnë në performancën e biznesit, definojnë fushat ku mund të ketë përmirësime dhe
japin informacionet e nevojshme për të arritur këto qëllime. Disa nga gjërat që auditorët bëjnë
janë : vëzhgimi, analiza, vlerësimi i riskut dhe kontrollit të biznesit, shqyrtimin e
informacioneve në pajtim me rregullat dhe ligjet e shtetit etj. Auditorët e brendshëm
vlerësojnë aftësinë e kompanisë për ti përballuar konkurrencës, ndihmojnë menaxhmentin
dhe puntorët se si të zhvillojnë biznesin më mirë dhe në mënyrë më efektive auditori
gjithashtu është këshillues dhe ka përgjegjësin të këshilloj menaxhmentin dhe autoritetet më
të larta të kompanisë se si të implementojnë sugjerimet e tyre në mënyrë që kompania të
rritet. Auditorët vlersojnë rrezikun e deklaratës së gabuar në raportet financiare, pa auditim
të brendshëm një kompani nuk do të ishte në gjendje të krijoj raporte të besueshme financiare
për qëllime të jashtme ose të brendshme, të përcaktoj ndarjen e burimeve dhe do të ishte e
paaftë të dijë se cili segment ose linjë e produktit janë profitabile dhe cilat nuk janë, nuk do
të mund të tregojë gjendjen e aseteve dhe detyrimeve, auditimi ka një rolë vendimtar në
parandalimin e rënies së biznesit. Auditorët krijojnë dhe modifikojnë sisteme të kontrollit
qëllim kryesor i të cilave është parandalimi mashtrimeve, teknikat e analizimit të auditimit të
brendshëm përfshijnë procedura të pavarura të cilat përcaktojnë nëse produktet e punës
përmbajnë gabime në të dhënat ose raportet financiare përmbajnë gabime. Teknikat e
analizimit mund të përdoren për të testuar të dhëna të rastësishme ose të targetojnë një të
dhënë specifike nëse një proces i brendshëm kontrolli është në rrezik. Raporti final i auditimit
shënon fundin e procesit të auditimit të brendshëm, megjithëse raportimi gjithnjë përfshinë
një raport formal gjithashtu mund të përfshijë edhe një raport paraprak ose të përkohshëm,
raporti i përkohshëm përfshin rezultatet të cilat auditori i shehë të arsyeshme ti ndajë me
pronarë të biznesit. Raporti final është formal dhe përfshinë një përmbledhje të procedurave

dhe teknikave që janë përdorur për të kompletuar auditimin, një përshkrim të gjetjeve dhe
sugjerimeve të auditimit për ndryshime dhe përmirësime.

2 SHQYRTIMI I LITERATURËS
2.1 Definimi i auditimit
Origjina gjuhësore e fjalëzës “kontrollë” është nga Gjuha Anglo-Normane “contreroller” që
do të thoshtë “shfaqë autoritetin”, nga Latinishtja e vjetër e Mesjetës “contrarotulus” me
drejtimin “regjistrues, i kundërt”

nga Gjuha Latine “contra”- kundra dhe “rotulus” -

mekanizëm, rrotë, pra “një metodë e mesjetës për shqyrtimin e llogarive nga një regjistrim i
dyfishtë”. Sensi i dominimit dhe drejtimit i është atribuar kësaj fjale që nga viti 1450.
Vetëkontrolli ka vijuar të kumtohet që prej vitit 1711, pasi u përdor në krye të herës nga
filozofi Anthony Ashley Cooper Shaftesbury (1617-1713). Kontribut të veçantë në
qartësimin e komponentëve të kontrollit ka dhënë Prof. Aristotel Pano në veprën “Fjalori
Ekonomiko-Financiar” (botimet “albin”, Tiranë 2002, faqe 264-267). Në punim shpalosen
këto definicione mbi llojet e kontrollit: “Kontrolli është element bazë i menaxhimit të çdo
veprimtarie që përfshin proceset, të cilat sigurojnë zhvillimin e suksesshëm të veprimtarisë,
komforë objektivave të caktuara, mënjanimin e pengesave e të shkeljeve të konstatuara dhe
marrjen e masave të domosdoshme për garantimin e suksesit të detyrueshëm në të ardhmen
në fushën përkatëse. Organet, llojet dhe teknikat e kontrollit janë të shumta prandaj
klasifikimi i tyre mund të bëhet nga disa kritere. Sipas organit që e kryen kontrolli mund të
jetë i jashtëm (external control) ose i brendshëm (internal control), kurse sipas objektit që
kontrollohet flitet për kontroll të cilësisë së produkteve, për kontroll të veprimtarisë
financiare, të gjendjes kontabël etj. Sipas shkallës së shtrirjes dallohet në kontroll të
përgjithshëm dhe të pjesshëm, ndërsa sipas qëllimit të kryerjes klasifikohet në kontroll
paraprak, kontroll gjatë procesit të punës dhe kontroll pas kryerjes së një pune. Llojet e
kontrolleve mund të klasifikohen dhe sipas kritereve të tjera. Profesioni i auditimit është
shumë më i vjetër sesa njerëzit e përfytyrojnë, ndonëse përgjithësisht, zhvillimet e hershme
historike të auditimit nuk janë të dokumentuara” (Lee, 1994).
Historianët theksojnë se në kohën e Abrahamit, mbretit të rajonit të Shinerit (në Perandorinë
e Babilonisë dhe Kaldeasit), që shprehu se do të organizonte qeverinë e parë me rregull në
botë, ai shpalli një kod me ligje që rregullonin dokumentimin e veprimeve të shitblerjeve,
3

ujditë, transfertat e transaksioneve nga tregtarët. Ato vërtetojnë se asokohe auditët
praktikonin zanatin e tyre në bazë të këtij kodi. “Shënimet e regjistrimet tregtare bëheshin
me maja shkruese mbi argjilën me lagështirë, të cilat më pas piqeshin ose thaheshin në diell”,
cilësohet në numrin 2 të volumit të VII të revistës “The Rotarian”, (Cikago, 1915, faqe 159).
Gjatë një ekspedite të ndërmarrë nga profesorë të Universitetit të Pensilvanisë në vitet 19001910 dolën në dritë 730 pllaka me regjistrime të llogarive. Ndër këto pllaka argjile janë
zbuluar llogaritë e dy firmave bankare, njëra në Babiloni e tjetra në Nipur të Kaldeas. Të tjerë
gjykojnë se “që prej kohësh të lashta, që mendohen 3500 vjet para Krishtit, shënimet e të
dhënat, në varësi të nivelit të civilizimeve, janë të lidhura kryesisht me modelin e kryqëzimit
të veresieve dhe verifikimeve” (Cascarino,Esch2007). Ekziston një numër i madh shembujsh
në botën e lashtë mbi procedurat e auditimit dhe kontrollit në sistemin e administrimit publik.
Në konceptin më të thjeshtëzuar, auditimi është njohur e diferencuar me këtë emër këto
dekadat e fundit, duke e njehsuar në të përditshmën si mekanizëm monitorues të punës dhe
funksion të verifikimit të përgjegjësive. Sipas kuptimit sekondar të cilësuar në një Fjalor të
Oksfordit, “auditimi është llogaritja e parave të mbajtura në mirëbesim”, ku “mjeshtri ishte
dëgjuesi, audituesi, ai që kënaq veten me të vërtetat e kontabilitetit të një tjetri…”

2.2 Kuptimi, struktura, llojet e kontrolleve të brendshme dhe të jashtme

Efektiviteti i drejtimit dhe përgjegjshmëria në qeverisje varen nga kuadri i kontrollit të
brendshëm. Ekzistojnë dy koncepte mbi kuadrin e kontrollit të brendshëm, të quajtur
“kontroll” dhe “Audit”. Termat “Kontroll” dhe “Audit” në shumë vende nuk kanë gëzuar
dinstiktcionin e tyre, për shkak të ngushtësisë së kanaleve terminologjike gjuhësore, për të
përshkruar motamo atë që në gjuhën angleze është përkufizuar si një dyshe aktivitetesh të
ndara. Gjithashtu, kjo ka ardhur dhe si rrjedhojë e konfuzionit semantikor, (keqkuptim,
mungesë qartësie, mos përkim i identikitit me funksionin, ngatërrime e vështirësi aplikimi
me konsekuencë të konceptit etj), që ka bërë fokusimin vetëm tek njëri term (sikundër ka
ndodhur me përdorimin e termit kontroll në vendet e Republikave ish-Sovjetike, në vendet e
Ballkanit etj.)
4

Fundi i shekullit të 20-të, krahas përdorimit të nocioneve të “menaxhimit” dhe “qeverisjes”,
nxiti kthjellimin e mëdyshjeve, rrëmujës së keqkuptimeve tradicionale e paqartësive dhe
pasigurive terminologjike mbi definicionin, përkatësinë dhe përdorimin e termave “kontroll”
dhe “auditim”. Sipas studimeve të kohëve të fundit, kontrollet si në aspektin semantik
(kuptimor), etimologjik
(prejardhësor), ashtu dhe në atë praktik (aplikativ), konceptual e kontekstual, shprehin
kategori krejtësisht e cilësisht të ndryshme nga auditimet. Kështu, kontrollet janë korniza e
rrjeti i bashkëmbyllur i rregullimeve, veprimeve dhe burimeve të alokuara, ndërsa auditimet
janë ekzaminuesit e skanuesit e “stofit” të kontrollit.
Kontrollet janë zakonisht përgjegjës për përcaktimin e kostove të operacioneve të biznesit,
për të garantuar që ato nuk janë tejkaluar. Këtu përfshihet projekti i kostove dhe i të
ardhurave, harmonizimi i rezultateve me programet, si dhe përcaktimi se kur dhe ku
kompanisë i lypsen procedura më të mira për kontrollin e kostove. Auditimi shpesh përfshinë
shumë detaje të procesit të investigimit mbi operacionet e kompanisë, një funksion që quhet
auditim operacional (Montgomery’s auditing, faqe 9-10).

2.2.1 Kontrollet e brendshme

Janë procese përmes të cilëve organizata sigurohet se aksionet e saj janë duke u kryer në
përputhje me kërkesat ligjore e legale dhe rregullimet financiare, në pajtueshmëri me
buxhetet dhe fondet e akorduara, efektivitet e efecientë si dhe raportimet mbi aktivitetin janë
ezauruar në vijimësi. Kontrollet e brendshme perceptohen si procese “ex-ante” (veprime ose
autorizime paraprake). Kjo presupozon që gjithë transaksionet janë aprovuar përpara
kryerjes së pagesave. Në kontrollet e brendshme bëjnë pjesë menaxherët, krye kontabilisti,
kontrollorët financiarë, nëpunësit e entitetit etj. Përndryshe, auditimi i brendshëm është një
proces përmes të cilit linja e menaxhimit vlerëson vetveten, për tu bindur se:
Proceset e kontrollit janë të përshtatshme dhe lëvizin në kahjen dhe mënyrën e duhur
(efektiviteti), objektivat për vlerën e parasë janë arritur, informatat e drejtimit dhe sistemet e
kontrollit nuk janë të korruptuara.

Auditi i brendshëm sipas standardeve nuk është përgjegjës për implementimin e procedurave
specifike të kontrolleve, pasi kjo mbetet përgjegjësi e menaxhimit. Auditi verifikon
mirëfunksionimin e sistemeve ekzistuese të administrimit dhe drejtimit përmes dokumenteve
të brendshme, aktualizimit të ngjarjeve, kontrollit selektiv dhe modelit përfaqësive. Auditimi
është një funksion i pavarur dhe një mjet i menaxhimit dhe qeverisjes, i nevojshëm për
këqyrjen e
administrimit të përgjegjësive dhe identifikimin e faktorëve të rreziqeve. Nga kjo plate themi
se, auditimi mund të mbrojë, instruktojë, informojë, investigojë dhe vlerësojë kontrollet. Si
pjesë e auditit konsiderohen Komiteti i Auditimit, njësia qendrore harmonizuese, njësia e
auditit të brendshëm dhe auditët. Zyra e Thesarit e Mbretërisë së Bashkuar e ka cilësuar
auditin e brendshëm si shërbim i vlerësimeve të pavarura e objektive në një
organizatë.”Auditimi i brendshëm paraprakisht mundëson dhënien e një opinioni të pavarur
e objektiv mbi drejtimin e risqeve nga zyra e kontabilitetit, kontrollin dhe qeverisjen, përmes
matjes dhe vlerësimit të frytshmërisë së organizatës ndaj objektivave të shpallura”. Auditimet
e brendshme përceptohen si procese “ex-post”, që do të thotë se ky shërbim duhet të
fokusohet në sistemet e referuara të transaksioneve, pasi veprimet ekonomike janë kryer ose
ngjarjet efektivisht kanë ndodhur nga operacionet e sistemit. Megjithatë, potencialisht
ekzistojnë pikëtakime të kontrollit dhe auditimit. Pika në të cilën kontrolli përputhet me
auditimin është kur një aktivitet kontrolli përfshihet në rishikime “ex-post” të transaksioneve.
Kjo është e rëndësishme për tu nënvizuar, pasi rishikimet “ex post” janë karakteristike dhe
realizohen nga auditët e jashtëm. Auditimi i brendshëm modern fokusohet tek sistemet dhe
testimi i tyre (duke përdorur teknikat e vlerësimit të rrezikut). Por kjo nuk duhet të krijojë
konfuzion me kontrollin, i cili sipas përkufizimit fokusohet përgjithësisht në transaksionet,
sesa në sistemet. Në të shkuarën funksioni kryesor i auditimit të brendshëm ishte inspektimi.
Në kontekstin e praktikave më të mira dhe vlerësimeve bashkëkohore, misioni themelor i
auditimit të brendshëm është ekzaminimi (këqyrja) i sistemit të kontrolleve.
Në Gjuhën Angleze dhe në administrimin publik, konteksti i fjalës “kontroll” zbërthehet me
tre elemente. Elementi i parë: nënkupton se kontrolli është një set rregullash dhe aranzhimesh
me të cilat një organizatë administron e drejton aktivitetin për të cilin jepet siguria. Elementi
i dytë: lidhet me zbatimin dhe përditësimin e këtyre rregullave dhe aranzhimeve

(rregullimeve e angazhimeve). Pra, në tërësinë e tyre, rregullat së bashku me aranzhimet dhe
zbatimin e tyre
praktik formojnë sistemin e kontrollit.

aranzhimet

rregullat

implementimi

sistemet
e
kontrollit
Figura 1. Sistemi i kontrollit

Elementi i tretë:
Me anën e auditimit të brendshëm synohet të këshillohet menaxhimi, nëse operacionet
kryesore mbartin risk në sistemin e kontrollit të brendshëm. Në fund auditët testojnë
rezultatet e transaksioneve, me qëllim që të konfirmojnë evolucionin dhe të masin implikimet
dhe mangësitë e sistemit. Ky sistem është destinuar kryesisht për të siguruar një mbarëvajtje
të organizatës dhe për të saktësuar llogaritë e aktivitetit të saj. Në kontrast me auditimin e
jashtëm, auditimi i brendshëm është më i interesuar dhe i preokupuar për gjithë sistemet e
kontrollit që mundësojnë arritjen e objektivave të organizatës. Sistemimi i kontrollit është
funksioni i auditimit të brendshëm. Auditi nga ana e tij, lartësohet mbi dy elementë: Së pari,
auditimi bazohet në rishikimet (të pavarura nga administratorët apo drejtorët e subjektit që
auditohet) e efektivitetit
të këtyre rregullave mbi të cilat krijohet dhe vepron entiteti. Së dyti, një rishikim e vlerësim
i impaktit të këtyre rregullave. (Tendenca aktuale është që auditët të shkoqisin sistemet e
kontrollit, sesa transaksionet individuale që janë kryer). Auditi gjithashtu mund të jetë i
brendshëm (internal) dhe i jashtëm (external). Auditimi i brendshëm është pjesë e

organizatës dhe raporton tek menaxhimi i saj, ndërsa auditët e jashtëm raportojnë tek pronarët
ose aksionaret.

2.2.2 Auditimi i jashtëm

Auditët e jashtëm (këtu bëjnë pjesë përgjithësisht shoqëritë e ekspertëve) përpiqen të testojnë
transaksionet themelore, ato që formojnë bazën e ekspozimeve financiare. Mbi këtë bazë ato
përgatisin një opinion nëse këto ekspozime të llogarive apo pasqyrave financiare,
demonstrojnë një situatë të vërtetë dhe të paanshme. Besimi dhe siguria duhet të jenë
parakusht në lidhje me këtë sistem. Kështu që, më e pakta, testimi i sistemit do të jetë
domosdoshmëri, meqë sistemi është krijuar për të rezistuar. Megjithatë, sistemet janë
konceptuar si një klishe ku ngjishen e renditen gjithë transaksionet financiare të periudhës që
hetohet. Si komponent i auditimit të jashtëm konsiderohet dhe Institucioni Suprem i
Auditimit (Kontrolli i Lartë i Shtetit ose Gjykata e Llogarive). SIGMA në raportin
CCNM/SIGMA/ PUMA (98), veçon rolin dhe rëndësinë e këtyre organeve publike të shtetit,
që “sido që të jetë parashikuar, përbërë ose organizuar, ushtrojnë sipas ligjit funksionin më
të lartë publik të auditmit të shtetit. Format që këto organe mund të marrin, ndryshojnë në
mënyrë të konsiderueshme. Kështu për shembull institucioni i lartë i auditimit në Gjermani
është Gjykata Federale e Auditit, ndërsa në Irlandë është Zyra e Përgjithshme e Kontrollit
dhe Auditit.

Ngjasimet esenciale dhe diferencat midis Auditiëve të Brendshëm dhe të Jashtëm:
Përbashkësi dhe Ngjashmëri:
1. Këto dy funksione (auditi i brendshëm dhe i jashtëm) kryejnë testime rutinë, ekzaminime
e analiza të transaksioneve kryesore më të rëndësishme.
2. Të dy këto funksione a organizma shqetësohen nëse procedurat janë të këqija e të dobëta,
pasi ato janë bazë për mbështetjen ose injorimin e produktit të tyre.
3. Të dy këto mekanizma kujdesen për thellësinë e sistemit të informacionit, me qëllim që
të përfshihen në sistemin e informacionit të gjithë elementet e kontrollit të drejtimit, si baza
e proceseve të raportimit financiar.

4. Auditi i brendshëm dhe i jashtëm janë themeluar dhe zhvillohen duke u bazuar në një
disiplinë profesionale dhe rregulla deontologjie si dhe operojnë sipas sistemeve të njohura e
të pranuara profesionale.
5. Ura bashkëpunimi dhe kooperimi midis tyre përpiqen të ngrenë të dy këto funksione.
6. Si auditi i brendshëm, ashtu dhe auditi i jashtëm janë të lidhur ngushtë me sistemin e
organizimit të kontrolleve të brendshme.
7. Duhet të jetë e qartë se këto dy trupa janë të interesuara për identifikimin e problemeve,
zbulimin dhe vëzhgimin e përhapjes së gabimeve që ngjasin a përsëriten, për të vlerësuar
efektin e këtyre gabimeve, parregullsive dhe deklaratave të gabuara, që deformojnë llogaritë
financiare.
8. Të dy këto profesione prodhojnë raporte formale auditimi, ku sintetizojnë aktivitetin e
tyre si dhe ekspozojnë qasjet dhe kundërshtimet themelore.
- Veçoritë dhe dallimet kryesore:
I. Objektivat e ndryshme
-Auditi i brendshëm: nga njëra anë kërkon të këshillojë menaxhimin dhe të vlerësojë nëse
operacionet kryesore janë fokusuar në sistemin e menaxhimit të rrisqeve dhe kontrollet e
brendshme. Risku i përgjithshëm i menaxhimit është preokupacioni kryesor në punën e
auditit të brendshëm.
-Auditi i jashtëm: nga ana tjetër kërkon të testojë transaksionet themelore, që formojnë bazën
e pasqyrave financiare. Kështu, llogaridhënia finale (pasqyrat financiare) janë preokupimi
themelor për shërbimin e auditit të jashtëm. Auditi i jashtëm jep një opinion nëse llogaritë
janë të vërteta e të ndershme, kurse auditi i brendshëm formon një opinion mbi plotësinë,
mjaftueshmërinë dhe efektivitetin e sistemit të drejtimit të risqeve dhe kontrollet e brendshme
të instaluara.
1. Rolet dhe përgjegjësitë e ndryshme të auditëve të brendshëm dhe të jashtëm zbulohen dhe
prezantohet nga analiza dhe vëmendja që Instituti i Auditorëve të Brendshëm (IIA) ka
dëshmuar për këto kategori:
-Auditues i brendshëm: një bazë e pavarur dhe objektive të sigurisë dhe këshillimit, aktivitet
i projektuar për të shtuar vlerën dhe për të përmirësuar një organizatë. Një auditues mund të
ndihmojë një organizatë të arrijë objektivat e saj duke sjellë një qasje sistematike e të

disiplinuar, për të përmirësuar efektshmërinë e menaxhimit të riskut, kontrollit dhe proceseve
qeverisëse.
-Auditues i jashtëm: është përkufizuar si arritja e një qëllimi të veçantë ose prova për të
përcaktuar nëse janë të sakta dhe të plota llogaritë, nëse ato janë përgatitur e hartuar në pajtim
me parimet e kontabilitetit dhe normat përgjithësisht të pranuara për shqyrtimin e llogarive
vjetore, pozitën financiare dhe rezultatin e transaksioneve financiare. Auditët e jashtëm u
referohen një kuadri më të gjerë politikash dhe dispozitash rregullative, posedojnë një sistem
më të madh njohurish mbi llojet e kontabilitetit, metodat, kontrollin, institucionet dhe
mjedisin.
2. Auditët e jashtëm mund të konsiderojnë dhe vlerësojnë në mënyrë të shpejtë sistemet
financiare, sistemin korporativ dhe sistemin operacional, ndërsa auditi i brendshëm mund të
përfshihet në dhënien e opinioneve dhe sigurisë për ndonjërin prej këtyre sistemeve, vetëm
kur ata janë pjesë e planit të auditimit. Në përgjithësi shërbimi i auditimit të jashtëm vihet në
lëvizje nga konsideratat e auditit të brendshëm. Auditi i brendshëm rekomandon përmirësime
në sistemin e verifikimeve të kontrolleve të brendshme, gjë që nuk është në misionin e auditit
të
jashtëm. Auditi i brendshëm mund të çekojë në mënyrë të pavarur saktësinë e të dhënave të
biznesit, porse auditi i jashtëm mund të çekojë vërtetësinë dhe ndershmërinë e kapaciteteve
të fituara dhe pozicioneve financiare.
3. Auditimi i jashtëm është kërkesë ligjore për një numër të kufizuar kompanish (shoqëritë e
sigurimeve, shoqëritë tregtare etj) dhe për trupa qeveritare, kurse auditimi i brendshëm nuk
është bazë vetëm për kompanitë private, por është dhe kërkesë legale për sektorin publik.
Auditët e brendshëm mund ta performojnë detyrën e tyre nën termat e përcaktuara në aktin e
emërimit, ndërsa auditët e jashtëm mund ta performojnë detyrën e tyre në përputhje me termat
e përcaktuara në marrëveshjen e lidhur dhe aktet ligjore në fuqi. Analizuar në këtë plan,
mundësitë e karrierës janë të ndryshme për këto dy funksione.
4. Auditët e brendshëm janë të ngarkuar të investigojnë mashtrimet, kurse auditët e jashtëm,
janë të prirur të shikojnë vendosmërinë e këtyre të parëve për gjurmimin dhe hetimin e
mashtrimeve. Auditi i brendshëm mund të ngarkohet me investigimin e mashtrimeve,

megjithatë auditi i jashtëm vështron me vendosmëri atë që konsiderohet si shqetësimi dhe
interesimi kryesor: efekti
material i mashtrimeve mbi kontabilitetin, pasqyrat financiare dhe llogaridhënien vjetore.
5. Auditimi i brendshëm rishikon sistemet e kontrollit të brendshëm, në kontrast me auditin
e jashtëm që konsideron vlerësimet e strukturës së kontrollit mbi bazë testesh. Auditi i
brendshëm cakton si objekt verifikimi e vlerësimi gjithë operacionet e organizatës, kurse
auditimi i jashtëm operon kryesisht me sistemet financiare që janë shtylla e llogarisë
përfundimtare të konsoliduar.
6. Auditimi i brendshëm ngarkohet me vlerësimin e iniciativave për vlerën e parasë dhe
nxitjen e kursimeve ose nxitjen e efiçensës. Kjo aplikohet dhe në disa auditime të jashtme të
sektorit publik.
8. Auditimi i brendshëm e ushtron këtë mision në mënyrë të vazhdueshme duke qenë fulltime konsumues i kësaj kulture organizative, ndërsa auditimi i jashtëm pritet të jetë në një
proces pas mbylljes së llogarive të fund vitit.
9. Duhet mbajtur parasysh se misioni i auditit të jashtëm duhet t’u qëndrojë sa më larg
konsideratave të auditimit të brendshëm në lidhje me objektivat dhe qëllimin e punës së tij.
10. Pajtimi i auditit të jashtëm është kërkesë ligjore për kompanitë publike dhe shumë trupa
e agjensi publike, kurse ngritja dhe kompozimi i funksionit të auditit të brendshëm nuk është
esencial për kompanitë private.

Tabela 1. Auditi i brendshëm përball auditit statusor
Nr.

ELEMENTET

Auditmi i Brendshëm

Auditmi i Jashtëm dhe
Statusor

1.

SYNIMET,
OBJEKTIVI

Matja dhe vlerësimi i riskut Llogaritë, vërtetësia dhe
të menaxhimit dhe
shikimi i paanshëm, i
kontrollit
ndershëm i drejtë

2.

FUSHA E PUNËS

Sistemi i përgjithshëm i
plotë, mashtrimet dhe
pajtueshmëritë

Llogaritë, pasqyra e
fitimeve dhe humbjeve,
bilanci, raporti vjetor dhe
sistemi financiar

3.

PAVARËSIA

Nga operacionet, prej
profesionalizmit dhe
rregullimeve ligjore

Nga kompania, si rezultat
i të drejtave statusore,
kodi i bordit të
praktikave të auditimit

4.

STRUKTURA

Shefi ekzekutiv i auditimit,
menaxherët, senjorët dhe
asistentët e auditimit

Partnerët, menaxherët,
senjorët dhe trajnerët

5.

STAFI

Persona kompetentë e të
trajnuar të auditmit të
brendshëm

Kontabilistë të
kualifikuar dhe pjesërisht
të kualifikuar

6.

METODOLOGJIA

Risku, sistemi auditimi
Vlerësimet e sistemeve të
bazë shërbime këshillimore risqeve
dhe shërbime sigurie

7.

RAPORTET

Raporte të hollësishme e të
strukturuar për
menaxhimin dhe Komitetin
e Auditimit dhe një
shkurtimore për aksionarët

Raporte përmbledhëse që
u adresohen aksionerëve
dhe përdoruesve të
llogarive

8.

STANDARTET

Standartet e auditimit dhe
standarte tjera

Standartet që ka
përcaktuar e shpallur
Bordi për Praktikat e
Auditimit

9.

LEGJISLACIONI

I përgjithshëm

Legjislacioni i
kompanive dhe statutet e
korporatave

10.

MADHËSIA

Vetëm në organizatat e
mëdha e të shtrira
gjeografikisht e
strukturalist

Gjithë kompanitëe
regjistruara e të listuara
në bursë dhe sektori
publik

11.

FUNKSION I CILËS
STRKUTUR ËSHTË

Funksion i menaxhimit

Funksion i aksionarëve

12.

NATYRA

Auditi i brendshëm është
funksion i stafit punësohet
në organizatë

Auditi i jashtëm është një
linjë funksionale,
ekspertë të jashtëm

13.

SHTRËNGESA NDAJ
ENTITETIT

Auditi i brendshëm nuk
është i detyrushëm për çdo
organizatë

Auditi i jashtëm dhe ai
statusor janë të
detyrueshëm pë
kompanitë publike

14.

HAPSIRAT E
AUDITIMIT

Auditimi i gjithë
transaksioneve

Auditimi me anë të
testeve që aplikohen

15.

LËVIZJA E
PERSONELIT

Personeli i auditmit mund
të ndryshohet nga
menaxhimi

Personeli i auditmit të
jashtëm mund të
ndryshohet nga
aksionerët

16.

E DREJTA E
FREKUENTIMIT NE
MBLEDHJE

Auditi i brendshëm nuk ka
të drejtë të frekuentojë
mbledhjet e aksionerëve

Auditi i jashtëm gëzon
këtë të drejtë

R.Kumar, V.Sharma. “Auditing: principles and practice”. Nju Delhi, India.

2.3 Sistemi i klasifikimit të bizneseve në bazë të “modelit të maturisë” dhe shkallës së
organizimit të kontrolleve

Analiza e karakteristikave të risqeve tradicionale dhe e risqeve të reja të biznesit, jepet në
krahasimin e paradigmave, si vijon:

Tabela 2. Krahasimi i Modelit të Rreziqeve Tradicionale (MRT) dhe Modelit të Rreziqeve
të Reja të Biznesit (MRRB)
M.R.T
M.R.R.B.
1. Cikli i transaksioneve është i orientuar
1. Proceset e biznesit orientohen nga
nga vlerësimet e suditmit.
vlerësimet e auditimit.
2. Vlerësimi i rreziqeve ndodh periodikisht. 2. Vlerësimi i rreziqeve është një proces i
vazhdueshëm.
3. Kontabiliteti, thesari dhe auditi i 3. Identifikimi i rreziqeve të biznesit dhe
brendshëm janë përgjegjës për identifikimin kontrolli i drejtimit janë përgjegjsi e gjithë
e risqeve dhe kontrollin e drejtimit.
antarëve dhe niveleve organizative.
4. I fragmentuar: çdo funksion sillet në 4. i përqëndruar: vlerësimi i rrezikut të
mënyrë të pavarur ndaj rreziqeve.
biznesit dhe kontrollet e brendshme.
5. Kontrollet përqëndrohen në shmangien e 5. Kontrollet përqëndrohen në shmangien e
rreziqeve financiare.
rreziqeve të pranishme në biznes, ndiqen
nga afër nga menaxhimi, rreziqet e tjera të
pashmangshme, për ti reduktuar ato në nivel
të pranueshëm.
6. Politikat e kontrollit për rreziqet e 6. Politikat e kontrollit dhe drejtimit të
biznesit në përgjithësi nuk gëzojnë një risqeve të biznesit, miratohen nga
mbështetje të plotë të menaxhimit të lartë, menaxhimi e bordi dhe u komunikohet
ose nuk komunikohen në gjithë kompaninë. gjithë kapilarëve të organizatës.
7. Risqet e biznesit inspektohen e zbulohen 7. Parashikimi dhe parandalimi i rreziqeve
dhe atëherë reagohet me aksion korrigjues të biznesit dhe monitorimi i tyre bëhet në
mbi burimet.
vazhdimësi.
8. Njerëzit e pa efektshëm janë burimi 8. Proceset jo efektive janë burimi kryesor i
kryesor i rreziqeve të biznesit.
rreziqeve të biznesit.
J.C.Robertson. (1993). “Auditing”. Irwin, SHBA.
Sipas Robert de Koning “Kontrolli i brendshëm financiar publik është ajo pjesë e sferes
publike, që përfshin si hartimin e buxhetit, miratimin dhe zbatimin e tij, ashtu dhe

menaxhimin e borxhit, të thesarit, të sistemit fiskal, por dhe kontabilitetin, raportimin,
prokurimin dhe sistemin e kontrollit të brendshëm”. Fazat “pjekurisë” së kontrolleve të
brendshme:
-I pasigurt dhe i pabesueshëm: mjedis i paparashikueshëm ku aktivitetet e kontrollit nuk
janë të përcaktuara.
-In formal: aktivitet e kontrollit janë kompozuar, por nuk janë dokumentuar në formë të
përshtatshme.
-I standardizuar: aktivitet e kontrollit janë kompozuar dhe janë dokumentuar në formën e
duhur.
-I monitoruar: kontrolle të standardizuar me testime periodike mbi efektivitetin, që janë
projektuar dhe zhvilluar krahas raportimeve për menaxhimin.
-Optimal: kontrolle të brendshme të integruara me monitorime në kohë reale nga menaxherët
dhe janë në përmirësim të vazhdueshëm.
Llojet e kontrolleve bazë janë:
-Kontrolle Menaxhuese: përcaktojnë nivelin e lartë të mbikëqyrjes dhe rishikimit nga
menaxhimi. Ata përgjithësisht janë kontrolle zbuluese dhe për shembull përfshijnë rishikimin
prej menaxhimit të raporteve qortuese, ballafaqimin e performancës kundrejt buxhetit dhe
përdorimin e punës së ekspertëve dhe profesionistëve.
- Kontrolle Organizative: Këta lloj kontrollesh rrjedhin nga mënyra se si organizata është
strukturuar dhe mund të jenë edhe zbuluese, edhe parandaluese. Ata zakonisht përfshijnë
përgjegjësitë e mirë përshkruara dhe ndarjen e funksioneve. P.sh inicimi i prokurimeve,
lëvrimet dhe pagesat.
- Kontrolle Autorizuese: Këta lloj kontrollesh zakonisht operojnë në nivele individuale
transaksioni dhe janë parandalues në natyrë. Qëllimi i tyre është të ndalojnë një transaksion
nga kryerja e tij, nëse nuk është aprovuar në një nivel të përshtatshëm autoriteti. Kontrollet
autorizuese efektive janë specifikë dhe tregojnë se kush aprovon, çfarë kufijsh dhe
diapazonesh.
0: Nuk ekziston;
Niveli 1: Fillestar.
Niveli2: Përsëritës por intuitë,

Niveli 3: i përcaktuar qartë,
Niveli 4: i administruar dhe i matshëm,
Niveli 5: optimal.

Drejtuesit e kompanive dhe Bordi i Drejtorëve janë virtualisht të interesuar për një sistem të
mjaftueshëm e të përshtatshëm të kontrollit të brendshëm të kompanisë. Përmbledhja
ekzekutive “Kontrolli i brendshëm-kuadri i integruar”, u përgatit në përgjigje të
rekomandimeve të Raportit të Mashtrimeve Financiare,

referuar shpesh si Komisioni

Treadway. Aty referohet se “kontrollet e brendshme janë gjëra të ndryshme për njerëz të
ndryshëm”. Kjo shkakton konfuzion midis njerëzve të biznesit, ligjvënësve, rregullatorëve
etj. Keqinterpretimet dhe pritshmëritë e ndryshme shkaktojnë probleme dhe brenda një
kompanie. Problemet ndërlikohen kur terma të pa përkufizuara qartë shkruhen në ligje,
rregullore e rregulla. Ky raport ka të bëjë me nevojat dhe pritshmëritë e menaxhimit dhe
aktorëve të tjerë në proces, i cili e përshkruan kontrollin e brendshëm si:
-rrënjosje e përkufizimeve të përgjithshme, në shërbim të palëve të treta.
-vendosja e një standardi kundrejt të cilit çdo biznes ose entitet (qoftë ky i madh apo i vogël,
në sektorin publik dhe privat, fitimprurës e jofitimprurës), mund të përballet dhe vlerësojë
sistemin e kontrollit të brendshëm, për të kontribuar në përmirësimin e këtij të fundit.
Sistemet e kontrollit të brendshëm operojnë në nivele të ndryshme të efektivitetit. Kontrollet
mund të gjykohen si efektivë, në qoftë se bordi i drejtorëve dhe menaxherët japin siguri të
arsyeshme në secilin nga tre kategoritë:
• Ato e kuptojnë respektivisht masën, në të cilat objektivat e operacioneve të entitetit arrihen;
• Pasqyrat financiare të publikuara janë bërë me seriozitetin e duhur;
• Pajtueshmëria me rregullat dhe ligjet e aplikuara është siguruar;
Ndërsa kontrolli i brendshëm është një proces, efektiviteti i tij është një përcaktim a
kondicion i këtij procesi, në një ose më shumë pika, në kohë.
Nga ana tjetër kontrollet janë analizuar e çmuar si procese që japin një shkallë sigurie në
raport me seri të caktuara standardesh. Në veprën “Kontabiliteti dhe kontrolli për
qeverisjen dhe organizatat joqeveritare”, autorët Leo Herbert, Larry N.Killough dhe Alain
Walter Steiss (Nju Jork, 1987, faqe 21-24), specifikojnë 5 tipe kontrollesh:

1. kontrolli i brendshëm kontabël,
2. kontrolli buxhetor,
3. kontrolli i librave ndihmës të llogarive,
4. kontrolli i drejtimit dhe
5. auditimi

KONTROLLI I
BRENDESHEM
KONTABEL

KONTROLLI
NDIHMES

AUDITIMI

KONTROLLI
BUXHETOR

KONTROLLI I
DREJTIMIT

Figura 2. Tipet e kontrolleve

2.3.1 Roli dhe përgjegjësia e auditorëve

-Ruajtja e paanësisë dhe pavarësisë në fakt dhe në dukje.
-Kompetencë profesionale e sigurt e stafit të auditimit.
-Këshillimi me menaxhimin për fushat me risk të lartë.
-Paracaktimi dhe vendosja e një plani strategjik si dhe e qëllimeve të qarta të punës.
-Progres në vlerësimin e sistemeve të teknologjisë së informacionit.
-Rekomandimi i rrugëve dhe mundësive që ndikojnë në përmirësimin dhe forcimin e sistemit
të kontrollit të brendshëm.
-Ndjekja në vazhdimësi e rekomandimeve, për t’u bindur sa ato po zbatohen plotësisht.

-Vënia në zbatim në praktikë e sistemit të vlerësimit të cilësis.
Objektivat e auditimit i japin indirekt përgjigjen e pyetjes “Përse auditim?!”... Le të rendisim
disa prej argumenteve:
Së pari: Sepse transparenca e mirë përdorimit të parave publike, përbën një kusht të
nevojshëm e të domosdoshëm para shtetit, pronarëve, aktorëve kontribues që i krijojnë këto
të mira publike dhe donatorëve, me qëllim që të bëhen publike e të shohin dritën e diellit
gjithë çështjet materiale që lidhen me shoqërinë, përfshirë situatën financiare, pronësinë,
qeverisjen, kontrollet e brendshme, risqet etj. Fatkeqësisht, shumë mesazhe të rëndësishme
mbi qeverisjen, vlerësimin e duhur të rreziqeve, stadin e kompozimit të kontrolleve të
brendshme, janë një maskim nën zhargonin e koduar të kuptuarit të biznesit nga menaxherët
e rangjeve të ndryshme. Kjo kërkesë për transparencë legjitimohet sidomos në konditat e:
- shtimit të vëllimit të transaksioneve tregtare ndërkombëtare si pasojë e globalizimit dhe
shkrirjes së barrierave tregtare midis rajoneve dhe shteteve të ndryshme, dhe
- përsosjes së teknikave të komunikimit elektronik në distancë.
Së dyti: Sepse ekziston gjithnjë mundësia për gabime, parregullsi financiare, korrupsion,
shkelje e shpërdorime, abuzime e mashtrime, që janë të natyrës njerëzore dhe ushqehen prej
lakmisë dhe babëzisë së tij. Misionet dhe angazhimet e auditimit parandalojnë, zbulojnë dhe
kurojnë me rekomandime shtesë ndodhitë e padëshirueshme në mjedisin e biznesit.
Këto të vërteta mishërohen më së miri nga:
- Analiza që z.Robert Cerasoli, Inspektor i Përgjithshëm i Nju Orleansit në SHBA, kur shkroi
se “korrupsioni nuk është vetëm baza e lakmisë dhe babëzisë, por është thjeshtë themeli i
kësaj mundësie. Atje ku mundësia për korrupsion ekziston, korrupsioni do të ekzistojë”.
-shembja dhe falimentimi i korporatave gjigande ndërkombëtare në shumë vende të botës, si
pasojë e korrupsionit dhe skandaleve publike, të tilla si Guissess 1986, Polly Peck
International 1989, Enroni 2001, WordCom 2002, Parmalati 2003 etj.
Së treti: Sepse lypset mirë përcaktimi i targeteve dhe përgjegjësive të çdo grupi (aksionarët,
bordi, auditi, menaxherët, etj) brenda një organizate, ku çdo i punësuar ose kontribues në
kapital duhet të luaj rolin e tij në kuadër të përmbushjes së përgjegjësive. Ky proces lidhet
me verifikimin, monitorimin dhe vlerësimin e vazhdueshëm të këtyre roleve, krahas

vlerësimit të performancës, reputacionit të përgjithshëm, efektiviteti të operacioneve të
linjave të shkallëzuara të menaxhimit, efiçencën e proceseve dhe operacioneve etj.

BORDI

AUDITI

STAFI I VIJES SE
PARE

KLIENTET

MENAXHERET

Figura 3. Përgjegjshmëria e korporatave

Së katërti: Sepse vendimmarrja financiare përgjithësisht bazohet në informacionin
kontabël që sigurohet nga menaxhimi i entitetit ose nga kompani të ndryshme që marrin
borxhe ose që bëjnë tregti. Këto burime informacioni krijojnë vetvetiu një konflikt potencial
interesi lidhur me saktësinë, ndershmërinë dhe besueshmërinë. Ndaj lypset verifikimi i
kryqëzuar i këtyre të dhënave dhe ekzaminimi i Deklaratave Financiare në lidhje me
saktësinë, ndershmërinë, besueshmërinë, ligjshmërinë etj.
Së pesti: Sepse lypset verifikimi dhe vlerësimi i shkallës së përputhjes midis kritereve
specifike të vendosura dhe nivelit të arritjes së tyre. Mjaftueshmëria e efektiviteti i
kontrolleve të brendshme dhe risqet e ndryshëm janë komponentë thelbësorë në angazhimet
auditive.
Së gjashti: Sepse ekziston një hendek kredibiliteti dhe besueshmërie i pa shmangshëm,
midis nivelit të kuptuarit të biznesit dhe shkallës së pavarësisë së menaxhimit dhe auditimit.
Së shtati: Sepse ekzistojnë të papritura, kësisoj, lind nevoja e vlerësimit të gjasave dhe
mundësive në lidhje me vijueshmërinë dhe të ardhmen e biznesit.
Hapësira e përkufizimeve të Institutit të Auditëve të Brendshëm (Amerikë), mbështjell një
gamë të gjerë termash e marrëdhëniesh që aplikohen për këtë profesion.
-Gjurmët dhe hapat në një Auditim:

Ngritja e aktiviteteve fillestare të auditimit, përfshirë elementë të tillë si stafi dhe
buxhetimi.
Sigurimi i informacionit mbi klientët dhe strukturën e kontrollit të brendshëm, si bazë për
vlerësimin e risqeve të brendshme, regjistrimi, dokumentimi dhe rifreskimi i informacionit
dhe në disa situata kryerja e disa testimeve për vlerësimin e kontrolleve.
Zhvillimi i planeve të auditimit, të orientuara nga risqet dhe të konfirmuar nëpërmjet
testimeve të herëpashershme periodike.
Për auditimet specifike të objektivave dhe auditimin e posteve të bilancit kontabël,
përcaktohen teste kontrolli shtesë (plotësuese), me qëllim konfirmimin e sigurisë së dhënë
nga testet substanciale (të pavarura).
Kryerja e testimeve të pavarura, vlerësimi e dokumentimi i komponentëve të evidencës,
për të vërtetuar e konfirmuar se vlerësimet e menaxhimit mbi pasqyrat financiare dhe bilancin
kontabël, janë të arsyetuara dhe u korrespondojnë objektivave.
Ezaurimi i procedurave analitike përmbyllëse dhe rishikimi i vlerësimeve për gjetjet dhe
zbulimet.
Formulimi i raportit të auditimit dhe komunikimi i mangësive të strukturës së kontrollit
tek aksionarët, bordi i drejtorëve, menaxherët dhe palët e interesuara.
Kufizimet e Auditimit:
Një audit nuk mund të japë siguri absolute se pasqyrat financiare janë të çliruara e të
imunizuara nga gabimet materiale, parregullsitë dhe mashtrimet.
Gabimet ekzistojnë sepse:
- Ekzistojnë pasaktësi në proceset dhe të dhënat e kontabilitetit;
-Ekzistojnë gjykime jo korrekte e opinione të gabuara lidhur me zgjedhjen dhe zbatimin e
kuadrit rregullator dhe principeve të kontabilitetit;
- Nuk janë gjetur auditët që përformojnë misionin e vetë në pajtim me normat standarde. Në
prizmin teorik, lidhur me këtë çështje të rëndësishme janë sinjifikante qëndrimet dhe
rekomandimet e dy komisioneve teknike, përkatësisht Komisionit Cohen dhe Komisionit
Macdonald ose Komisioni i Studimit të Mospërputhjeve Publike të Auditimit. Komisioni
COHEN në raportin e tij evidentoi se: “Auditimi i pasqyrave financiare nuk mund të kryhet
me siguri perfekte, sepse dykuptimësia e koncepteve të kontabilitetit e reflekton atë. Kështu,

rezultatet kontabël, pasqyrat financiare, nuk mund të jenë më të sakta dhe më të besueshme
sesa metodat themelore të vlerësimeve kontabël të lejuara. Prandaj, auditimi i pasqyrave
financiare të
paraqitura nuk mund të bëhet me shumë siguri, për auditët nuk mund të ketë siguri shtesë,
kur ajo nuk ekziston”. Në vitin 1988 u emetua dhe u bë publik Raporti i Komisionit
MACDONALD ose i Komisionit të Studimit të Mospërputhjeve Publike të Auditimit. Ky
komision analizoi dhe ilustroi hendekun e besimit që lidhej me perceptimit publik për cilësinë
e auditimeve dhe mundësinë e zbulimit të mashtrimeve, në raport me performancën reale të
auditëve duke marrë si referim standardet profesionale të auditimit.

2.4 Gabimet, parregullsitë, aktet ilegale, dhe mashtrimet

Objektivi i auditimit të pasqyrave financiare është dhënia e një gjykimi mbi llogaritë vjetore,
nëse ato janë të cenuara nga gabime, parregullsi a mashtrime financiare.
1. Çfarë është GABIMI (error)? janë deklarime të gabuara, të paqëllimshme të shumave,
mosveprime ose deklarime të pasqyrave financiare që mund të jenë materiale ose jo
materiale. “Një gabim është një devijim nga saktësia apo korrektësia, i shkaktuar nga një
gjykim i gabuar, pakujdesia apo harresa”
- A. mangësi e ngatërresa në mbledhjen dhe përpunimin e të dhënave nga pasqyrat financiare
që janë përgatitur, sipas Standardit të Auditimit SAS Nr.99 të AICPA-s, gabimet mund të
përfshijnë:
- B. vlerësime kontabël të paarsyeshme që dalin nga mungesa e vëmendjes, keqinterpretimi
i fakteve.
- C. veprime në mungesë të saktësisë për zbatimin e parimeve të kontabilitetit, lidhur me
shumën, klasifikimin, mënyrat e paraqitjes ose të deklarimit.
Termi i gabimit u referohet veprimeve të paqëllimshme në pasqyrat dhe informatat
financiare, të tilla si:
- gabimet matematikore në të dhënat bazë të kontabilitetit,
- keqinterpretimi i fakteve,
- keqkuptimi i politikave të kontabilitetit etj.

Karakteristika dalluese e gabimeve ndaj kategorive vijuese është se ato janë të paqëllimshëm,
të pavullnetshëm, rastësor e aksidental. Literatura ka homogjenizuar 7 kategori të gabimeve:
• 1. Gabime të Harrimit: vijnë nga kapërcimi i një regjistrimi dhe harresës së një të dhëne,
shifre.
Zbulohet nga dakordimet periodike të dhënave (p.sh dakordimet mujore mes zyrës së
Kontabilitetit dhe Klientëve, Furnitorëve, Magazinës, Arkës etj).
• 2. Gabime të Hedhjes: nga debitimi apo kreditimi i gabuar i një llogarie, në vend të
regjistrimit të saktë.
-Prof. Dr. Jack C.Robertson, “Auditing”, SHBA, viti 1993, ( faqe 1110-1111).
-Prof. As. Dr V. Karapici, Leksione të shtypura mbi auditimin nga Fakulteti i Ekonomisë,
UT,Tema6, faqe 1.
Zbulohet nga verifikimi i njëpasnjëshëm i çdo regjistrimi, duke spontuar për çdo hedhje dhe
dokumentin justifikues që i korrespondon këtij rekordi regjistrimi.
• 3. Gabime të Mbartjes: lidhen rëndom me transferimet e shifrave dhe bazave të dhënave.
Zbulohen përgjithësisht nga balancimi i totalit të lëvizjeve debitore me totalet e lëvizjeve
kreditore, ose përmes kontrollit dhe spontimit të hedhjeve p.sh nga ditari në librin e madh të
llogarive (centralizator), apo nga ditari në partitaret analitike të llogarisë (librat ndihmës) etj.
• 4. Gabime të Llogaritjes: janë të natyrës aritmetikore, nga veprimet në kolonë apo rresht,
por ekziston dhe rreziku i kompensimeve të brendshme, gjë që e vështirëson zbulimin e tyre.
Zbulohet nga verifikimi i shumave në faqen e excelit ose ri mbledhja e tyre (rillogaritja).
• 5. Gabime të Regjistrimit të Dyfishtë: ndodh që një veprim ekonomik ta regjistrojmë dy
herë, gjë që nuk i lëviz kuadrat urat e debi-kredive në bilancin kontabël. Zbulohet nga
spontimi i njëpasnjëshëm i çdo artikulli kontabël të regjistruar.
• 6. Gabime të Kompensimit: është një veprim që kundër balancon një ose disa gabime të
tjera.
Zbulohet nga auditimi i hollësishëm i të dhënave, dokumentacionit dhe regjistrave të
llogarisë.
• 7. Gabime parimore: burojnë nga mosnjohja e direktivave udhëzuese, standardeve dhe
politikave kontabile të miratuara e të shpallura të detyrueshme për zbatim. Zbulohet nga

rekrutimi i auditëve në një proces të rregullt vlerësimi dhe auditimit të hollësishëm të
dhënave, dokumentacionit dhe regjistrave të llogarisë.
2. Çfarë është PARREGULLSIA (Irregularity)? “janë deklarata financiare të gabuara, të
qëllimshme, duke përfshirë dhe raportet mashtruese financiare, mashtrimet e menaxhimit dhe
shpërdorimin e aseteve dhe harxhimin e parasë së huaj”. Në një formë më të thjeshtë, është
paraqitur përmbajtja e këtij nocioni në “Fjalorin e Auditimit”, ku evidentohet se
“parregullsitë janë shkelje të qëllimshme të politikave të caktuara të menaxhimit ose të
kërkesave rregullatore,
deklarime të pasakta të paramenduara, neglizhenca të mëdha ose akte të paqëllimshme
joligjore”.
3. Çfarë është AKTI I PALIGJSHEM (Illegal act)? Janë shkelje të ligjit ose të rregulloreve të
qeverisë nga kompanitë, menaxherët apo të punësuarit e saj, dhe që japin efekt material direkt
në pasqyrat dhe deklaratat financiare.
4. Çfarë është MASHTRIMI (fraud)? Shoqata e Hetuesve të Certifikuar të MashtrimitACFE, (Austin, Teksas, SHBA), ka cilësuar se “mashtrimi është përdorimi i një profesioni
për pasurimin personal, përmes keqpërdorimit të qëllimshëm të burimeve njerëzore të
organizatës, ose nëpërmjet shpërdorimit të aseteve. Mashtrimet profesionale zbulohen
përmes një numri metodash të ndryshme. Ekspertizat e ACFE-së që janë realizuar në vitin
2006, vërtetuan se 34,2
% e mashtrimeve janë zbuluar nga mit marrja (bakshishet), 25,4 % rastësisht dhe 20,2 %
nëpërmjet auditimit të brendshëm”. (Burimi: Thomas P. DiNapoli “Red flags of fraud”, faqe
1).
Termi i mashtrimit u referohet veprimeve të qëllimshme prej një ose më shumë personave,
nga menaxhimi, nga të punësuarit ose palët e treta të jashtme, që rezultojnë me shtrembërim
të pasqyrave dhe informatave financiare. Mashtrimet mund të përfshijnë:
- Manipulimin, falsifikimin ose ndryshimin e të dhënave ose dokumenteve,
- Keqpërdorimin e mjeteve,
- Keqpërdorimin e politikave të kontabilitetit,
- Regjistrimin e transaksioneve fiktive apo pa substancë etj.

Ja si e ka formuluar Prof.Jack.C.Robertson, përkufizimin e mashtrimit: ”akt i kryer me
vetëdije, shtrembërim ose fshehje e të vërtetës, me qëllim përfshirjen dhe besimin në
gënjeshtër, duke i shkaktuar dikujt humbje ose dëm, për të përfituar diçka me vlerë”.
Kërkesat tipike përmblidhen në 3 elementë çelës:
1) Të bërit keq/ gabim e një diçkaje, prezantimi i fakteve.
2) Të bërit qëllimisht.
3) Rezultati: përfitimet e pa autorizuara personale.
Shembuj: Faturimet - Nëpunësit paraqesin fatura fallco për mbulimin e shpenzimeve tregtare
ose personale.
Pa para - Nëpunësit vjedhin a grabisin pajisje zyrash, dokumente me vlerë, biznesi, etj
Rimbursimi i Shpenzimeve - Nëpunësit fusin në dosje për pagesë raporte për udhëtime
personale, pagesa të pakryera për rimbursim etj.
Cekja, çekimi - Nëpunësit kryejnë pagesa për blerësit, por nuk i regjistrojnë.
Listë pagesat - Nëpunësit nuk shkruajnë raportet vjetore, deklarojnë orë pune jashtë kohës
zyrtare të kontraktuar, pa i kryer ato, shtojnë emra njerëzish që nuk ekzistojnë në listë pagesa
etj.
Auditmi i gjendjes financiare siguron shumë përfitime sa që mund të ketë vlerë edhe nëse
kompania nuk e ka për obligim auditimin. Auditori mund të tregojë nëse gjendja financiare
e kompanisë është përshkruar sikur në dokumentet e llogaritjes. Në rast të identifikimit të
çdo parregullsie gjatë procesit të auditimit, mund të merren masa korrektuese para se ndonjë
gabim të shkaktoj pasoja serioze. Federata Ndërkombëtare e Kontabilistëve të CertifikuarIFAC, e
vlerëson konceptin e mashtrimit si ”veprim të qëllimshëm të kryer nga një ose disa individë,
në mes drejtuesve, punonjësve apo palëve të treta, që rezulton në një paraqitje të gabuar të
pasqyrave financiare”. Në “Librin e Verdhë” të Standardeve të Auditimit Qeveritar- GAO,
është
ky përcaktim zyrtar mbi mashtrimin: ”Mashtrimi është ai tip i akteve ilegale, që përfshin
marrjen e një diçkaje, nëpërmjet shtrembërimit me paramendim të fakteve”. Gjithashtu,
Organizata Ndërkombëtare e Institucioneve Supreme të Auditit-INTOSAI, e ka konsideruar
mashtrimin si “bashkëveprim të paligjshëm midis dy entiteteve, ku njëra palë me qëllim

mashtron tjetrin përmes mjeteve e dokumenteve false, për përfitime të paligjshme e të
padrejta. Termi mashtrim i
referohet një akti të qëllimshëm nga një ose më shumë individë në menaxhim, nëpunës ose
palë të tretë, që mund të vijë nga keqkuptimi i deklarimeve financiare”. Në të njëjtën mënyrë
dhe fjalori shoqërues i “Kornizës Punuese për Praktikat Profesionale” (hartuar nga
SAFRECO, në kuadër të Projektit të Agjensionit Evropian, Prishtinë 2004 faqe 23),
fokusohet tek mashtrimi si “rrezik që në mënyrë efikase kërcënon objektivat. Çdo veprim
joligjor i përshkruar si gënjeshtër, fshehje apo shkelje e besimit. Këto veprime nuk kanë të
bëjnë me kërcënime apo zbatimin e
dhunës e të forcës fizike. Mashtrimet kryhen nga palë dhe entitete për të përfituar para, prona
ose shërbime, që t’ju shmangen pagesave apo humbjes së shërbimeve apo të sigurojnë dobi
vetjake apo për biznesin”. Studiuesit Tommie Singelton, Aaron Singelton, Jack Bologna dhe
Robert J. Lindquist, kanë dizajnuar pemën e mashtrimeve profesionale ( libri “Fraud auditing
and forensic accounting”, faqe 102), duke zbuluar tre kategori (degëzime) të mashtrimeve:
korrupsionin (me nënndarje konfliktin e interesave, mit marrjen, veprimet ilegale dhe
zhvatjet ekonomike);
shpërdorimin e aseteve (duke përfshirë shpërdorimin e parasë cash dhe vjedhjet e minuset
në inventarët dhe aktivet e tjera pasurore);
deklarata mashtruese (çofshin këto financiare ose jo financiare).
Të tjera konsiderata mbi mashtrimin:
Shumë raste të mashtrimit përfshijnë transaksione të komplikuara financiare të kryera nga
"kriminelët me jaka të bardha”, shkruhet në webin www.visegeec.com. Në mënyrë që të
provojnë ekzistencën e mashtrimit, akuzuesi duhet të demonstrojë se i akuzuari kishte njohuri
paraprake dhe kishte vullnet për ti paraqitur ndryshe faktet. Një nga gjërat më të rëndësishme
për tu provuar është shtrembërimi i qëllimshëm i fakteve”.
Mashtrimi është etiketuar si "shtrembërim i qëllimshëm i së vërtetës" apo një "shtrembërim
apo ekspozim i gënjeshtërt i një çështje të vërtetë", e cila nxit një person tjetër për të përfituar
padrejtësisht "diçka të çmuar ose një të drejtë ligjore që nuk i takon". Mashtrimi nuk është i
kufizuar vetëm në shitjen e letrave me vlerë të falsifikuar, por gjithashtu përfshin shitjen e
letrave me vlerë legjitime për qëllime të paligjshme informon një burim tjetër.
25

Sipas veprës ”Encyclopædia Britannica”, mashtrimi përbën shtrembërim të qëllimshëm të
së vërtetës, për të privuar dikë nga një pronë me vlerë apo nga një e drejtë ligjore. Në kuptimin
e gjerë, mashtrimi është veprim i qëllimshëm i bërë për përfitime personale ose për të dëmtuar
një individ. Përkufizime të veçanta vargojnë sipas juridiksionit përkatës. “Mashtrim është një
krim, është gjithashtu shkelje e ligjit civil”.
Mashtrimi ka disa komponentë të përbashkët:
1. ekzistenca e një fakti,
2. materialitetin e çështjes që shqyrtohet,
3. falsitetin e saj në raport me rregullaritetin e aktit,
4. dijenitë e të akuzuarit mbi gjuhën e dinakërisë së përdorur,
5. veprimi i qëllimshëm nga ana e të akuzuarit,
6. injoranca ose padituria e akuzuesit mbi dinakërinë e kurdisur ndaj tij,
7. dëmtimi dhe vuajtja konsekuente që i shkaktohet akuzuesit nga ky akt dinakërie.
Mashtrimi duhet të provohet duke treguar se veprimet e të akuzuarit përfshijnë pesë elemente
të veçantë: (1) një deklaratë të rreme e një fakt material, (2) njohuri mbi pjesë të pandehurin
se deklarata është e pavërtetë, (3) synon nga ana e pandehurit për të mashtruar viktimës të
dyshuar, (4) mbështetja e justifikueshme nga viktima të dyshuara në deklaratë, dhe (5)
lëndimit të viktimës të dyshuar si rezultat i kësaj.
Së pari, jo të gjitha deklaratat e rreme janë mashtruese. Për të qenë mashtruese, një
deklaratë e rremë duhet të lidhet me një fakt material. Ai duhet gjithashtu të ndikojë në thelb
një vendim të
personit për të hyrë në një kontratë ose të ndjekë një kurs të caktuar veprimi.
Së dyti, i akuzuari duhet të dijë se deklarata është e pavërtetë. Për të qenë mashtruese, një
deklaratë të rreme duhet të jetë bërë me një qëllim për të mashtruar viktimën.
Së treti, deklarata e rreme duhet të jetë bërë me qëllim që ti privojë viktimës disa të drejta
ligjore.
Së katërti, mbështetja viktimës në deklaratë të rreme duhet të bëhet në mënyrë të
arsyeshme.
Së fundi, deklarata e rreme duhet të shkaktojë viktimës disa lëndime si rezultat i
mashtrimit.

Mashtrimi i njerëzve me anën e parasë është me sa duket tipi më i zakonshëm i mashtrimit,
por ai mund të kryhet nëpërmjet metodave të shumta si mashtrimet nëpërmjet internetit,
fshehja e vendndodhjes nëpërmjet e-mailit, telefoni, vjedhja e të dhënave të kartave të
kreditit, letrat me vlerë, etj. Mashtrim është një krim federal në SHBA, që mund të çojë në
ndjekje penale nën akuzën e vjedhjes së mallrave ose shërbimeve,
Sharlatanizëm (psikik dhe i padukshëm)
Falimentimi,
Krijimi i kompanive apo firmave të rreme,
Përvetësimi, marrjen e parave në emër të një pale tjetër pa autorizim,
Reklamat e rreme,
Faturimi i rremë,
Kërkesa të rreme të sigurimit të pasurisë, pasi kanë ndodhur dëmtimet apo aksidentet,
Falsifikim i dokumenteve ose nënshkrimeve,
Mashtrim shëndetësor, shitja e produkteve të paautorizuara,
Mashtrimi me taksat, mos paraqitja e saktë e të ardhurave apo veprime të paligjshme duke
iu shmangur taksave (evazioni fiskal), nëpërmjet faturimit të rremë ose falsifikim të
dokumentacionit tatimor.
Mashtrime sociale, për të marrë përfitimet e sigurimeve shoqërore,
Vjedhjet e identitetit,
Mashtrimet me skemat e investimeve,
Mashtrim martesë për të marrë përfitime të emigracionit,
Përfitimi i pagesës për mallrat që shiten on-line, me postë apo telefon, pa përmbushur
qëllimin e dërgimit të mallrave, etj.
Mashtrimet janë krime jo homogjene dhe jo një shkallësh. Aty përfshihen vjedhjet,
përvetësimet, falsifikimet, etj. Fazat e mashtrimit mund të ilustrohen nga Modeli i
Trekëndëshit të Mashtrimit, që është prezantuar nga studiuesi dhe pionieri i kriminologjisë
Donald R. Cressey, në vitin 1950, për herë të parë iu dhanë përgjigje shumë pyetjeve mbi
mashtrimin si ideologji. Rezultatet e këtyre studimeve u prezantuan shkurtimisht në
trekëndëshin e mashtrimit (fraud triangle), i cili u ri vizatua nga Joseph T.Wells në veprën
“Occupational fraud and abuse” (botuar nga Obsidian publishing co, viti 1997) dhe u përfshi

në Standardin e Auditimit SAS Nr. 99 Cressey pasi intervistoi 200 entitete që kishin pësuar
pasojat e mashtrimit nga të tretët, arriti në përfundimin se 3 faktorë janë të pranishëm në çdo
situatë të mashtrimit: Mundësia, Motivi (Trysnia dhe Pozicioni) dhe Qëndrimi Arsyetues.
1. Mundësia për mashtrim:
Një këmbë e trekëndëshit është mundësia e mashtrimit. Kjo këmbë e mashtrimit ka të bëjë
me qasjen në mjetet, njerëzit, informacionit, sistemet kompjuterike, që mundësojnë jo vetëm
kryerjen e një mashtrimi, por dhe fshehjen e tij. Personat mund të keqpërdorin pozitën që u
është
besuar, për të zgjidhur problemet e veta financiare, me një risk të ulët të përceptuar se mund
të zbulohen. Ky kënd i mashtrimit ofrohet në përgjithësi nga kontrollet e brendshme të dobëta
ose kur ato nuk ekzistojnë. Disa shembuj mund të përfshijnë kontrolle të pamjaftueshme për
këto drejtime: mbikëqyrje dhe rishikim, ndarje detyrash, hallkat autorizuese e aprovuese etj.
Kur mundësia për mashtrim është penguar, atëherë evitohen kosto efektive dhe humbje kohe.
3. Motivimi, trysnia/nxitja e mashtrimit:
është një presion ose trysni që personi ndien, që mund të nxitet nga shkaqe të tilla që
problemet financiare personale nuk mund t’i zgjidhë me mjete legjitime. Pra motivimi mund
të përceptohet dhe si kontrast i forcës dhe dëshirave për të mira materiale dhe mungesës së
parave. Për shembull nevoja për para, pamundësia për të paguar faturat personale, të dhënit
pas veseve personale (kumari, borxhi i rëndë personal, droga etj.) historitë penale, histori të
paqëndrueshme punësimi, zëvendësimi i sendeve pas një zjarri që ka rënë mbi një shtëpi,
shqetësime për
fatura të larta mjekësore, shqetësime financiare për një punë të humbur, pagesa mbështetëse
për fëmijët, humbja e investimeve dëshira për sende luksoze etj.
Racionalizimi/shpjegimi i arsyeshëm: ndodh kur përvetësuesit zhvillojnë një justifikim për
të justifikuar aktivitetet e tyre mashtruese, pra për këto sjellje mashtruese ato janë “në rregull”
në mendjen e tyre. Ky element i mashtrimit është ndoshta pjesa më e rrezikshme e
trekëndëshit të mashtrimit, sepse është gati e pamundur për menaxhimin të eliminojnë këtë
komponent, ngaqë ato nuk mund të kontrollojnë mendjen e punonjësve

2.4.1 Avantazhet e auditimit

-Llogaritë e audituara janë të pranuara nga autoritetet e qeverisë si autoritetet e Taksave dhe
bankat Qëndrore.
-Përmes auditimit gabimet dhe mashtrimet në llogaritje mund të zbulohen dhe korrigjohen
në kohë.
-Llogaritë e audituara kanë autoritet më të mirë se llogaritë të cilat nuk janë audituar.
-Për qasje në financa nga institucionet financiare si Bankat, llogaritë a audituara në vitet e
mëparshme janë vlerësuar për kapacitetin e ri pagesës.
-Auditorët e rregullt të llogarisë shkaktojnë frikë te punëtoret e departamentit të llogarive dhe
ushtrojnë një ndikim të shkëlqyeshëm moral te klientët në këtë mënyrë i kufizojnë ata nga
mashtrimet dhe gabimet.
-Llogaritë e audituara ndihmojnë në zgjidhjen e pretendimeve të daljes në pension/vdekjes
së partnerit.
-Në rast të humbjes së pronës nga zjarri, llogaritë e audituara ndihmojnë në zgjidhjen e
hershme të pretendimeve nga kompanitë e sigurimeve.
-Në raste të kompanive publike ku pronësia është e ndarë nga menaxhmenti, auditimi i
llogarive i siguron aksionarët se llogaritë janë mbajtur në rregull, fondet janë shfrytëzuar për
qëllime të drejta dhe menaxhmenti nuk ka marë ndonjë avantazh të paligjshëm të pozicionit
të tyre.
-Për të përcaktuar vlerën e biznesit në rast blerjes ose shitjes së biznesit llogaritë e audituara
do të trajtohen si bazë për vlerësim.
-Auditimi i llogarive nga auditori i kualifikuar gjithashtu e ndihmon menaxhmentin për të
kuptuar pozitën financiare të biznesit dhe gjithashtu do të ndihmojë menaxhmentin në
marrjen e vendimeve në qështje të ndryshme raportet në kontrollin e brendshëm të
organizatës ose krijimi i një departamenti të auditimit etj.
-Nëse llogaritë janë audituar nga një person i pavarur, kontestet në mes menaxhmentit dhe
sindikatave të punës në pagesat e bonuseve dhe pagave të larta mund të vendosen miqësisht.

-Në rast të pranimit të një ortaku të ri, llogaritë e audituara do të përmbajnë formacionin e
rregullave dhe kushteve. Tre vitet e fundit llogaritë e audituara do të japin ide të përgjithshme
rreth pozitës financiare të biznesit për ortakun e ri.

Disavantazhet e auditimit
-Pagesa e tarifave të auditorit sjellë ekstra kosto barrë për organizatën.
-Përgjatë auditimit auditori kërkon vëmendjen e stafit të kompanisë dhe kjo shkakton
shpërqëndrim.
Kufizimet e auditimit
-Auditori nuk mundë të sigurojë qëndrueshmërinë e auditimit të organizatës.
-Auditori nuk mund të sigurojë efektivitetin dhe efiçiencën e menaxhmentit.
-Auditori shprehë opinionin dhe si pasojë nuk jepë siguri totale në prezantimin e drejtë të
raporteve vjetore.

3 DEKLARIMI I PROBLEMIT
Gjatë hulumtimit është parë se ka mungesë të literaturës për shërbimet profesionale që
ofrohen nga audituesi, niveli i ulët i informacioneve për përfitimet nga auditimi i pasqyrave
financiare ka ndikuar në transparencën e bizneseve në lidhje ma paraqitjen e pasqyrave
financiare, konsiderimi i auditmit si një detyrim apo si një barrë ligjore, në këtë kuptim
audituesit i kërkohet vetëm raporti standart thjesht për të qenë në rregull me autoritetet.
Audituesit kontribuojnë drejtpërdrejtë në rritjen e besueshmerisë së informacioneve
financiare, përdorimi me eficiencë i shërbimit të auditimit kontribuon në shtimin e vlerës për
biznesin, dhe në këtë drejtim për shumicën e bizneseve ka shumë për të bërë që audituesi të
luajë rolin e tij.
Auditimi i pavarur i veprimtarisë ekonomike të entitetit, vendosë audituesin në një pozicion
të përshtatshëm për të gjykuar në lidhje me efektivitetin e përdorimit të burimeve dhe i jep
atij mundësinë që në kuadër të kryerjes së procedurave të auditimit të shqyrtojë dhe vlerësojë
çështje të tilla si organizimi i brendshëm i operacioneve të entitetit, ndërtimi dhe funksionimi
i procedurave të kontrollit të brendshëm etj. Të gjitha këto vlerësime, kur komunikohen në
kohë me individet e duhur brenda organeve të qeverisjes dhe drejtimit do të kenë një ndikim
pozitiv në përmirësimin e performancës. Auditimi i brendshëm është një formë efektive
vlerësimi, një kombinim i tre faktorëve kontribuon në zgjidhjen e problemeve: performanca
e auditimit “ pjesë pjesë”, mungesa e një njohje të proceseve të biznesit dhe lënia pas dore e
problemeve të identifikuara. Një model tjetër auditmi i cili do ti lejonte audituesit të
analizonte procesin që nga fillimi deri në fund do të qonte në një njohje më të mirë të procesit.
Për më tepër mundëson verifikimin dhe testimin e mjaftueshmërisë së kontrollit hap pas hapi
të procesit të audituar. Në disa raste, njohuri dhe trajtime të papërshtatshme të stafit të
auditimit në produkte dhe tregje, sisteme elektronike informacioni, apo për fusha më të
sofistikuara ndikojnë në problemet e auditimit. Për të rritur rolin e audituesit duhet të
adresohen më shumë përpjekje dhe punë informuese dhe bindëse jo vetëm për palët e
jashtme, por edhe për palët brenda entitetit, vendosja e një dialogu permanent midis
organizmit profesional dhe palëve të interesuara, informimi i përfituesve të drejtperdrejtë dhe

të tërthortë të auditimit, me qëllim që ata të kontribuojnë në përdorimin efikas të këtij
funksioni të rëndësishëm.

4 METODOLOGJIA
Në realizimin e këtij punimi janë përdorur si të dhënat primare ashtu edhe ato sekondare.
Kërkimi primar është mbështetur në kërkimin cilësor nëpërmjet intervistave me auditorë dhe
biznese. Të dhënat sekondare janë rezultat i shqyrtimit të literaturës vendase dhe të huaj në
lidhje me auditimin, rolin e auditmit të brendshëm, mardhëninen ndërmjet auditmit dhe
biznesit. Nga shqyrtimi i kësaj literature, u identifikuan dimensionet kryesore të auditmit,
përgjegjësisë së auditorit, dhe faktorët potencial që ndikojnë në elementet tjera të auditmit.

5 REZULTATET
Në këtë kapitull do të paraqiten rezultatet e fituara nga literatura e shqyrtuar dhe rezultatet
e fituara nga pyetsori, gjithashtu do të diskutohet për aktivitetet kryesore të auditimit në
biznese.

Profili i kompanive
Krk – Kreditimi Rural i Kosovës, është institucion mikrokreditor i cili ju ofron kredi
fermerëve, individëve dhe ndërmarrjeve të vogla dhe të mesme të Kosovës me qëllim të
krijimi të të ardhurave, punësimit, përmirësimit të kushteve të jetës dhe zhvillimit ekonomik.
Misioni i Kreditimit Rural të Kosovës është, sigurimi i qasjes në shërbimet finaciare për
individët me të ardhura të ulëta, në zonat rurale dhe urbane të Kosovës, me prioritet në
sektorin e bujqësisë dhe ndërtimin e një institucioni mikro-kreditor të qëndrueshëm, që do të
influencojë zhvillimin e bujqësisë, zonave rurale dhe zhvillimin ekonomik të Kosovës në
përgjithësi.

Uji Kika - Kjo kompani veprimtarinë e ka filluar në shkurt të vitit 1993, pas hulumtimeve
në vise të ndryshme të Kosovës filluan investimet në fabrikën për mbushje të ujit të
amballazhuar në malet e Kikës, uji natyror "Kika" buron në mjedis ekologjik në majet e Kikës
në lartësi mbidetare 1'158m. Përbërja kimiko-fizike dhe biologjike e ujit "Kika" ndihmon në
eliminimin e gurëve në veshkë dhe organet tjerë në organizmin e njeriut. Uji "Kika" është
ujë oligomineral, karakterizohet me mineralitet të ulët dhe preferohet për të gjitha moshat,
uji certifikuar me Iso 22000:2005 dhe HaccP. Me investime të vazhdueshme dhe përmes
stafit të kualifikuar kompania ka arritur që ti shpërndaj produktet në tërë territorin e Kosovës.
Integj – Industria e tekstilit Gjilan është themeluar në vitin 1953, me prodhime të njohura në
ish Jugosllavi, Evropë e më gjerë. Integj punën me kapacitet të plotë e filloi në mesin e viteve
të 70-ta me prodhimin e tepihëve tafting, më 1986 filluan prodhimin e tepihëve makinerik
me kapacitet prej 350.000 m2 në vit dhe në fund të vitit 1989 filloi prodhimi i tjerrit për

tepiha me një kapacitet prej 2250 tonë në vitë. Në mars 2006 Kombinati i T ekstilit “Integj”
u privatizua nga “Albimi L.T.D”, në NewCo Integj, ku filloi implementimi i projektit për
renovim dhe modernizimin me një investim me mbi 800.000 euro, për të filluar prodhimin e
tepive me sistem digjital dhe tjerr kualitativ në vitin 2007. NewCo Integj vazhdimisht punon
me një trend rritje të numrit të të punsuarve, prodhimet e kompanisë përfshijnë tregun
Kosovar dhe për momentin eksportohen në Belgjikë, Gjermani, Maqedoni, Sërbi.

Përmes hulumtimit në bizneset e caktuara për auditimin dhe aktivitetet e tij janë identifikuar
pikat kyqe të auditmit të cilat ndihmojnë zhvillimin e biznesit dhe përmisrësimin e procesit
të punës, aktivitete të cilat sigurojnë mbarëvajtjet e biznesit dhe saktësojnë llogaritë e
aktivitetit të sajë. Përgjigjet e të intervistuarve për pikat e forta dhe përmirësimet e nevojshme
të auditimit janë kategorizuar dhe përmbledhur në disa pika kryesore nga të cilat rezultojn
figurat 4 dhe 5.

Figura 4. Pikat e forta të auditimit sipas bizneseve (%)

Profesionalizmi dhe ekspertiza e audituesve është konsideruar ndër pikat më të rëndësishme
sepse kontrolli në mënyrë profesionale dhe korrekt i punës identifikon problemet dhe
përcakton detyrat që kanë nevojë për përmirësim, ndjekja e procesit të sistemeve hap pas
hapi, deri në zgjidhjen përfundimtare të tyre. Kontrolli dhe mbarvajtja e punës duke sjellë
parandalimin e mashtrimeve, zbatimin me korrektësi të procedurave dhe rregullave si një
mundësi të përmirësimit të punës së përditshme. Auditimi si proces rishikues, i bënë
përgjegjësit e proceseve të reflektojnë dhe të adresojnë mangësitë e kontrolleve të cilat për
shkak të prioriteteve ditore dalin jashtë fokusit, audituesit rishikojnë të gjitha fushat e
aktivitetit përfitojn një perspektiv të plotë dhe kontekstuale të çështjeve duke lejuar analizën
dhe kapjen e problemeve/mangësive.

Identifikimi i mashtrimeve dhe kontrollet parandaluese është pika e dytë e rëndësishme për
të gjitha bizneset, verifikon respektimin e rregullave dhe procedurave të punës me qëllim
parandalimin e anomalive të cilat mbartin risqe, auditimi si proces jo vetëm kontrollon por
ndihmon në parandalimin dhe mospërsëritjen e gabimeve. E bënë stafin më të fokusuar drejt
detajeve që mund të qojnë në mashtrime qoftë dhe padashje.

36

90
80
70
60
50
40
30
20
10

Pikat e dobëta

0

Figura 5. Pikat e dobëta të auditimit sipas biznesve (%)

Edhe tek pikat e dobëta dy aktivitete kanë rëndësin më të madhe për bizneset, procesi i
auditmit
i cili pritet të mos jetë standart në fushat që mbulon, konkluzionet e raportit të auditimit duhet
të kenë jo vetëm evidentimin e rasteve por edhe analizën, risqet që sjellin në plotësimin e
qëllimit dhe vlerën që ka gjetja në rishikimin e procedurës. Gjithashtu auditimi në analizën e
tij duhet të përfshij një gjykim para se të përgadis raportin dhe ambientin ku kryhet auditimi,
kufizimet teknike si dhe kufizimet tjera të jashtme që pengojnë në përmbushjen e qëllimit
dhe të objektivave.

Pika e dytë që është konsideruar më e dobët nga të gjitha bizneset është mungesa e
koherencës, realizimit e cila ka nevojë të përmirësohet dhe realitetin që ndodhë midis
procedurave dhe zbatimit të tyre, raportet e tyre duhet të jenë gjithmonë kritike dhe

parashikuese për veprimet në të ardhmën, audituesi të jetë më i hapur me palët e audituara në
kohë reale për çdo problem të hasur dhe për të marrë opinionin e tyre.

Si përfundim auditimi i brendshëm është një funksion i domosdoshëm për çdo biznes për të
dhënë siguri mbi mirëfunksionimin e sistemit të kontrollit të brendshëm, mjaftueshmërisë në
punën e kryer për biznesin, drejtimin e riskut brenda biznesit, vlerëson mjaftueshmërin e
kapitalit mbulimin e risqeve kryesore, duke ndikuar në shëndetin financiar të biznesit dhe
stabilitetit financiar në tërësi. Auditimi i brendshëm luan rol të rëndësishëm në vlerësimin
përputhshmërisë së aktiviteteve të biznesit me ligjet dhe rregulloret e vendosura nga autoritet
shtetërore duke siguruar duke siguruar që të mos ketë shmangie nga kuadri ligjor dhe duke
eliminuar penalizime që do të dëmtonin reputacionin e biznesit.

6 DISKUTIME DHE KONKLUZIONE
Roli i auditorit të brendshëm është të siguroj vetëbesim të pavarur që menaxhimi i riskut të
kompanisë, udhëheqja dhe proceset e kontrollit të brendshëm janë duke operuar me
efektivitet auditorët gjithashtu sigurojnë dhe vërtetojnë kuptimin e kontrollit të brendshëm të
një entiteti gjatë planifikimit të auditimit të gjendjes financiare, pjesë e këtij roli është dhe
sugjerimi përmirësimeve të proceseve dhe procedurave për të patur një sistem të fortë
kontrolli. Kontrollet e brendshme përgjatë raportimit financiar duhet të japin siguri të
arsyeshme për seriozitetin e deklaratave financiare duke vendosur në vendë rregullat dhe
procedurat për mirëmbajtjen e proceseve. Këto kontrolle për të qenë efektive duhet të
sigurohen në nivelin më të lartë të mundshëm se në deklaratat e të dhënave financiare nuk ka
ndodhur ndonjë gabim ose duhet të zbulohen dhe të përmirësohen nga menaxhmenti para se
raportimi financiar të lëshohet. Auditimi i brendshëm është një e dhënë e vlefshme për të
kryer ndryshimet e nevojshme në biznes qoftë në rritjen e profesionalizmit të audituesve të
brendshëm ashtu dhe në funksionimin, rëndësinë dhe cilësinë detyrave rekomandimeve që
lihen në raportin e auditimit. Funksionimi i auditimit të brendshëm struktura organizative e
biznesit duke ndihmuar kompaninë të përmbushë objektivat e saj duke përdorur një model
sistematik për vlerësimin dhe përmirësimin e efektivitetit të drejtimit të riskut, kontrollit dhe
proceseve udhëheqëse. Ajo që përsëritet nga të audituarit vlera e detyrave të lëna nga auditimi
raportimi i rasteve të shkëputura, të cilat konstatohen gjatë auditimit, por gjetjet duhen dhënë
në këndvështrim se cili është fenomeni, cila ka qenë problematika që ka shkaktuar, si mund
të parandalohet në përgjithësi dhe jo thjesht raporti të kërkojë rregullimin e disa rasteve të
evidentuara , të cilat poashtu duhen korrigjuar.
Edhe pse mund të supozohet se kontrollet e brendshme kanë mangësi, kontrollet e brendshme
rigoroze nuk janë të nevojshme për raportim të brendshëm financiar, raportet financiare janë
produkt i përbashkët i menaxhmentit dhe auditorit të pavarur. Auditimi i brendshëm
konsiderohet efektiv kur cilësia e funksionit të auditimit ka një ndikim pozitiv në cilësinë e
drejtimit të biznesit, që të përmirësojë drejtimin e riskut dhe proceset e kontrollit të
brendshëm, audituesit e brendshëm duhet të bindin të audituarit mbi cilësinë e punës së tyre,
si dhe ti bindin drejtuesit që të zbatojnë rekomandimet e tyre.

8 APPENDIXES
Pyetësor:

Kolegji UBT
Drejtimi: Banka, Financa dhe Kontabilitet

Përmes këtij pyetësori janë mbledhur informata në lidhje me auditimin e brendshëm dhe
benefitet që kanë bizneset nga auditimi. Përgjigjet tuaja do të mbesin anonime dhe nuk do
të shfrytëzohen për qëllime tjera, përveq këtij punimi hulumtues.
Pyetjet:
Ky pyetësor përmban gjithsej 15 pyetje të ndryshme në lidhje me organizatën e cila do të
përdoret si rast hulumtimi.

1. Emri dhe Mbiemri i intervistuesit

2. Emri i kompanisë ?

3. Në qfarë sektori operon kompania juaj ?

4. Sa vite operon kompania juaj në këtë lëmi ?

5. Cilat janë aktivitetet më të rëndësishme për tu audituar në kompanin tuaj ?

6. Pse sipas jush kto aktivitete janë më të rëndësishme ?

7. Qfarë përfitime keni nga auditimi ?

8. A mendoni se do ta keni mbështetjen e menaxhmentit ?

9. A mendoni se proceset e auditmit janë të përshtatshme për kahjen e biznesit tuaj ?

10. A janë fokusuar operacionet kryesore në sistemin e menaxhimit të riskut ?

11. A mendoni se audituesi mund të ju ndihmojë në arritjen e objektivave duke sjellë një
qasje sistematike të disiplinuar ?

12. A janë të vetëdijshëm stafi juaj për procesin e auditmit ?

13. Çfarë kontributi shton stafi juaj në transparencën e kontrollit ?

14. Sa mendoni se do të ndikoj ky auditim në vlerësimin e performancës së puntorëve ?

15. Si mendoni ti zbatoni rekomandimet dhe sygjerimet e dhëna nga ky auditim ?

